
里社

作者：曾鞏　北宋

本作品收錄於《元豐類藳》

郊天社地君所重，翦秸刲匏微得供。

秦皇漢帝陋古初，桀疇殊壇傾力奉。

年年屬車九重出，羽衛千人萬人從。

黃金日搜盡崖窟，飛檣走棰華夷動。

馬蹄路南村有社，里老邀神迎且送。

荒林破屋風雨入，野鼠山狐狼藉共。

何言茅箸古瓦甌，稻飯豚蹄人得用。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

